
হেন জগন্নাথ অনাথৰ নাথ দেৱ। 



হৰি বিনে আৱৰ তাৰন্ত নাহি কেৱ।।






তিনি 
       মুক্তিলাভৰ তৃতীয় পথ যোগমাৰ্গ। এই যোগ হঠযোগ নহয়, ৰাজযোগ। পতঞ্জলিত এই যোগৰ বিশদ শিক্ষা আছ। গীতাৰ ষষ্ঠ অধ্যায়ত ভগৱন্তই যোগমাগৰ বিষয়ে সংক্ষেপ বিবৃতি দিছে। গীতাৰ পঞ্চম অধ্যায়ত শ্ৰীকৃষ্ণই সন্ন্যাস আৰু কৰ্ম্ম যোগৰ ঐক্য দেখুৱাই ষষ্ঠ অধ্যায়ত ধান-যোগৰ বৰ্ণনা দিলে। তেওঁ আচলতে বুজাই দিলে যে যোগী আৰু সন্ন্যাসী একে। তেওঁ যোগীৰ স্থান, আসন, উপবেশনৰ নিয়ম আৰু প্ৰাণ মন বুদ্ধিৰ সংযম সাধন কৰি যোগপ্ৰাপ্তিৰ সুগম পথ দেখুৱাই দিলে আৰু যোগীৰ আহাৰ-বিহাৰাদিৰ বিষয়েও উপদেশ দিলে। অকল জ্ঞানকে আশ্ৰয় কৰি যোগাবলম্বনতকৈ যে জ্ঞান আৰু বৈৰাগ্যৰে সৈতে ভক্তিযোগ শ্ৰেষ্ঠ সেইটো তেওঁ কৈ দিলে – 




যোগিনামপি সৰ্বেষাং মদগতেনান্তৰাত্মনা। 



শ্ৰদ্ধাৱান ভজতে যো মাং স মে যুক্ততমো মতঃ। 


       অৰ্থাৎ হে অৰ্জ্জুন ! মোৰ মতে যোগী তপস্বীতকৈ শ্ৰেষ্ঠ ; জ্ঞানীতকৈ শ্ৰেষ্ঠ। এতেকে তুমি যোগী হোৱা। যি শ্ৰদ্ধাবান মানুহে মদ্গত চিত্তেৰে মোক ভজনা কৰে, তেওঁ সকলো যোগীতকৈ শ্ৰেষ্ঠ। 
       বাস্তৱিকতে জ্ঞান আৰু ভক্তি দুয়ো ভগৱন্ত পাবৰ উপায়। দুইৰো দ্বাৰায় একে অৱস্থাত ওলোৱা যায়গৈ। প্ৰভেদৰ ভিতৰত – জ্ঞানীয়ে “তেৱেঁই মই” অৰ্থাৎ “সোহহম্” চিন্তা কৰোঁতে কৰোঁতে তেওঁত লীন হয়। এই বাবেই নৃসিংহ ভগৱন্তই প্ৰহলাদৰ নিচিনা ভক্তকো কৈছিল – 




শুনি নৰসিংহে হাসিলন্ত। 

জানো তুমি ভকত একান্ত। 

তথাপিতো ইটো মন্বন্তৰ। 

হুয়া থাকা দৈত্যৰ ঈশ্বৰ।। 

সদায় শুনিবা মোৰ কথা। 

মোৰ ৰূপ চিন্তিবা সৰ্ব্বথা। 

কীৰ্ত্তনে পলাইবে পাপচয়। 

ভোগ ভুঞ্জি পুণ্য কৰা ক্ষয়। 

তোৰ যশে ব্যাপিবে জগতে। 

ৰাত্ৰি দিনে মোক সুমৰন্তে। 

সবে কৰ্ম্মবন্ধে হৈবা হীন। 



অন্তকালে মোত যাইবা লীনা (শঙ্কৰদেৱ) 


       এই বাবেই ভক্ত দামোদৰ বিপ্ৰই – 




দৃঢ় ভকতি কৰি       ছিণ্ডি মোৰ জৰী

